
ოზურგეთის მუნიციპალიტეტის საკრებულოს აპარატის  2022 წლის   საქმიანობის ანგარიში 

 
 

საანგარიშო პერიოდში, ოზურგეთის მუნიციპალიტეტის საკრებულოს აპარატმა, თავისი 

საქმიანობა სამართლებრივი საფუძვლების თანახმად განსაზღვრული უფლებამოსილების 

მიხედვით წარმართა, რაც სტატისტიკურ მონაცემებსა და იმ დამატებით ფორმებსა და 

საშუალებებში აისახა, რომლებმაც უზრუნველყო საკრებულოს შეუფერხებელი, ეფექტური 

საქმიანობა, გამჭვირვალობა და მოსახლეობის ჩართულობა. 
 

სტატისტიკა 
 

 ორგანიზაციულ ტექნიკური უზრუნველყოფა გაეწია ოზურგეთის მუნიციპალიტეტის 

• საკრებულოს 16 სხდომას, 

• მუდმივმოქმედი კომისიების 105 სხდომას , 

• საკრებულოს ბიუროს 26 სხდომას, მიღებულია: 

34  დადგენილება, 

68 განკარგულება; 

გამოიცა 193  ბრძანება. 

 დარეგისტრირებულია: 409 კორესპოდენცია, მათ შორის: ოზურგეთის 

მუნიციპალიტეტის მერიიდან შემოსულია 115 კორესპონდენცია, სხვადასხვა 

ორგანიზაციიდან 198 კორესპონდენცია, დარეგისტრირებულია 96 განცხადება, 2 

პეტიცია, დარეგისტრირებულია 40 საჯარო ინფორმაცია 

 აპარატის საჯარო მოხელეთა მიერ მომზადდა 2 დადგენილების პროექტი, რომელიც 

დამტკიცდა საკრებულოს სხდომაზე. 

 40 განცხადება დარეგისტრირდა საჯარო ინფორმაციის გამოთხოვაზე. ინფორმაციის 

მიწოდება ხდებოდა კანონმდებლობის შესაბამისად დადგენილ ვადებში. ადგილი არ 

ჰქონია საჯარო ინფორმაციაზე უარის თქმას. 

ელექტრონული საქმისწარმოების მიხედვით მიმდინარეობს შემოსული, შიდა და გასულ 

კორესპოდენციათა, საკრებულოს მიერ მიღებული ყველა სამართლებრივი აქტის 

რეგისტრაცია, მუდმივმოქმედ კომისიათა თავმჯდომარეების დასკვნებისა და მათი 

ანგარიშების  გამოქვეყნება. 

ოზურგეთის მუნიციპალიტეტის ოფიციალურ ვებ-გვერდზე პროაქტიულად განთავსდა 

საკრებულოს საქმიანობასთან დაკავშირებული საჯარო ინფორმაციები, ვებგვერდსა და 

სოციალურ ქსელებში გამოქვეყნდა მუნიციპალიტეტში მიმდინარე სიახლეები. 
 

ორგანიზაციული, ტექნიკური, საინფორმაციო უზრუნველყოფა 
 

 აპარატის საჯარო მოხელეთა მიერ საანგარიშო პერიოდში შეუფერხებლად მიმდინარეობდა 

ოზურგეთის მუნიციპალიტეტის საკრებულოს მუდმივმოქმედი კომისიებზე, საკრებულოს 

ბიუროსა და საკრებულოს სხდომებზე მოსაწვევ პირთა გაფრთხილება, მასალების 

გადამრავლება-დარიგება, ასევე, მოკლე ტექსტული შეტყობინებების გაგზავნა ელექტრონულ 

ბაზაში დარეგისტრირებულ მომხმარებელთან და ელექტრონულ მისამართებზე 

სამართლებრივი აქტის პროექტების, დღის წესრიგებისა და სხვა საინფორმაციო მასალების 

დროულად მიწოდება. 
  



პარალელურად, შუქდებოდა საკრებულოს, საკრებულოს თანამდებობის პირების, წევრების 

ყველა აქტივობა და მუნიციპალიტეტში მიმდინარე მნიშვნელოვანი მოვლენები, როგორც 

ადგილობრივ აგრეთვე, ცენტრალურ მედია საშუალებებში. უწყვეტ რეჟიმში მიმდინარეობდა 

მედია–საშუალებებთან და ჟურნალისტებთან ურთიერთობება, მათთვის ინფორმაციის 

მიწოდება საკრებულოსა და საკრებულოს წევრების საქმიანობის შესახებ. მომზადდა 

პრესრელიზები, დაიგეგმა საკრებულოს თამანდებობის პირების ინტერვიუები და საჯარო 

გამოსვლები.  

საანგარიშო პერიოდში საკრებულოს წევრთა და აპარატის სტრუქტურული ერთეულებიდან 

მიღებული მოთხოვნების საფუძველზე, არსებული რესურსების გათვალისწინებით, 

განაწილდა საკანცელარიო ნივთები. ამ მიზნით საკრებულოს თანამდებობის პირებისა და 

აპარატის თანამშრომელთა საქმიანობის უზრუნველყოფისათვის მინიციპალიტეტის მერიაში, 

მატერიალურ-ტექნიკური და საკანცელარიო მასალების მოთხოვნით, გადაგზავნილი იქნა 31 

წერილი. 

ასევე, მიმდინარეობდა საკრებულოს თანამდებობის პირებისა და აპარატის თანამშრომელთა 

საწვავით უზრუნველყოფისა და ხარჯვის მონიტორინგი. პერიოდულად ხდებოდა, 

ტექნიკური პრობლემების აღრიცხვა, კომპიუტერული ტექნიკის გამართული მუშაობის 

უზრუნველყოფა. 
 

მოქალაქეთა ინფორმირება, ანგარიშგება, შეხვედრები 
 

მოქალაქეთა ინფორმება საკრებულოს საქმიანობის შესახებ, მათი ჩართულობის 

უზრუნველყოფა,საკრებულოს აპარატის საქმიანობის ერთ-ერთი პრიორიტეტულ 

მიმართულებაა 

ოზურგეთის საკრებულოს ვებ-გვერდზე განთავსდა ონლაინ გამოკითხვები. 

ეფექტურად მუშაობს ინფორმირების სმს-სისტემა. აპარატი, ასევე, უზრუნველყოფს 

მოქალაქეებისთვის ინფორმაციის მიწოდებას ოპერატიულად. ინფორმაციას საკრებულოს, 

კომისიების სხდომების და სხვა მნიშვნელოვან საკითხებზე ღებულობს ელექტრონულ ბაზაში 

რეგისტრირებული 1000-ზე მეტი მომხმარებელი. 

საკრებულოს სხდომების, ანგარიშების  წარდგენის  პირადპირი  ტრანსლირება 

ინფორმირების ერთ-ერთი ყველაზე ეფექტური ინსტრუმენტია. გაიზარდა მაყურებელთა 

რიცხვი, კარგად მუშაობს ონლაინ შეკითხვების სისტემა, რაც უზრუნველყოფს უკუკავშირს. 

აპარატის მიერ განხორციელდა საკრებულოს 16 სხდომის პირდაპირი ტრანსლირება. 

მოქალაქეთა მეტი ინფორმირებულობის მიზნით, ფუნქციონირებს ვიდეო არქივი, სადაც 

აპარატი ახდენს სხდომების სრული ვიდეოჩანაწერების განთავსებას. 

საკრებულოს წევრებთან შეთანხმებით მომზადდა ამომრჩევლებთან შეხვედრის და 

ამომრჩეველთა მიღების გრაფიკები. ასევე, მომზადდა, ამომრჩეველთა წინაშე, საკრებულოს 

წევრების მიერ საანგარიშო პერიოდში გაწეული საქმიანობის შესახებ ანგარიშის ჩაბარების 

გრაფიკი. საკრებულოს წევრების მიერ, ამომრჩეველთან მიღების და 

ამომრჩეველთანშეხვედრის დადგენილი გრაფიკის შესაბამისად, განხორციელებული იქნა 417 

შეხვედრა და 452 მიღება, 

რაც დაფიქსირდა ოქმების სახით. ტექნიკური და საოქმო მომსახურება გაეწია 

მუნიციპალიტეტის საკრებულოს 3 ფრაქციას. შედგენილია სხდომის ოქმების ელექტრონული 

დოკუმენტაცია. მუნიციპალიტეტის თითოეული წევრის მოვალეობის შესრულებასთან 

დაკავშირებული ხარჯების განმსაზღვრელი ინფორმაცია მომზადებულია ყოველთვიურად 



ელექტრონულად, სადაც აღნიშნულია თითოეული დეპუტატის უფლება-მოსილების 

შესრულების დამადასტურებელი ინფორმაცია. დოკუმენტაცია დაარქივებულია. 
 

მოქალაქეთა  ჩართულობა  /ელექტრონული მმართველობა 
 

საკრებულოს აპარატის საქმიანობა დეტალურად აღირიცხა თანამედროვე ელექტრონული 

ავტომატიზირებული სისტემის, დოკუმენტური ელექტრობრუნვის დანერგვის შედეგად, 

თუმცა ყველაზე მნიშვნელოვანი და საინტერესო, ამ ციფრებს მიღმა ინოვაციურ 

ტექნოლოგიების გამოყენებით გაწეული საქმიანობაა, რამაც პრეცედენტი შექმნა, თუ როგორ 

შეიძლება დამატებითი მექანიზმების გამოყენებით ეფექტურად წარმართო საკრებულოს 

ორგანიზაციულ - ტექნიკური უზრუნველყოფა. 

ამ  მხრივ აღსანიშნავია: 

•საკრებულოს სხდომების პირდაპირი ტრანსლირება, როდესაც მოქალაქეებს საშუალება 

ეძლევათ ონლაინ რეჟიმში ადევნონ თვალი სხდომებს, ჩაერთონ გადაწყვეტილების მიღების 

პროცესში, დასვან შეკითხვები და მიიღონ პასუხები; 

• საკრებულო, ასევე, უზრუნველყოფს მოქალაქეთა ინფორმირებას სმს-ების მეშვეობით. 

ყველა დაინტერესებული პირი მოკლე ტექსტური შეტყობინებით იღებს ინფორმაციას 

საკრებულოში დაგეგმილი სხდომების გამართვის შესახებ; 
  

•კვლავ აქტიურად მუშაობს ელექტრონული პეტიციის პორტალი, რომელიც 

ინტეგრირებულია მუნიციპალიტეტის ვებ გვერდზე. საანგარიშო პერიოდში 

დარეგისტრირდა 2 პეტიცია, რომლის დარრეგისტრირების პროცესში ტექნიკურ-

ორგანიზაცული, საინფორმაციო მომსახურება საკრებულოს  აპარატის  თანამშრომლებმა 

შეასრულეს; 

• ოზურგეთის მუნიციპალიტეტის ვებ.გვერდზე ინტეგრირებულის სისტემა ვიზუალური 

ბიუჯეტი, რომელიც უზრუნველყოფს ფინანსური ინფორმაციის ხელმისაწვდომობას მისი 

ვიზუალიზაციით; 

• OGP_Local – „ღია მმართველობა პარტნიორობის“ ადგილობრივი პროგრამის პორტალი, 

რომელი ვებ გვერდზეა ინტეგრირებული აერთიანებს ყველა იმ სიახელსა და აქტივობებს, 

რომელიც აღნიშნული პროგრამის ფარგლებში იგეგმება და ხორციელდება. 

OGP_ Local , საერთაშორისო კონფერენციები, ტრენინგ-სემინარები. 

მოგეხსენებათ, ოზურგეთის მუნიციპალიტეტი „ღია მმართველობის პარტნიორობის“ (OGP) 

ლოკალური პროგრამის წევრად აირჩიეს. ოზურგეთის მუნიციპალიტეტს სამოქალაქო 

საზოგადოებასთან ერთად, გამოცდილების გაზიარების, არსებული პრაქტიკების 

გაუმჯობესებისა და ახალ თვისობრიობაში გადაყვანის საუკეთესო შესაძლებლობა მიეცა. 

პროგრამის ფარგლებში, ადგილობრივ დონეზე შეიქმნა ფორუმი, რომელიც ადგილობრივი 

თვითმმართველობის ორგანოების წარმომადგენლების გარდა, პარტნიორ სამოქალაქო 

ორგანიზაციბს აერთიანებს. საანგარიშო პერიოდში, OGP_local -ის ფარგლებში მონაწილეობა 

მივიღეთ  არაერთ საერთაშორისო დონის კონფერენციასა და აქტივობებში, ასევე, ჩვენი 

ინიციატივით დაიგეგმა სხვადსხვა ღონისძიებები. 

კერძოდ, აპარატის თანამშრომლებმა საანგარიშო პერიოდში მონაწილეობა მიიღეს სხვადასხვა 

ტრენინგებსა და ონლაინ კონფერენციებში. საანგარიშო პერიოდში, საკრებულოს 

თანამდებობის პირები და აპარატის პროფესიული საჯარო მოხელეები მივლინებით 

იმყოფებოდნენ 20 ჯერ. საკრებულოს აპარატში მივლინებები განხორციელდა სხვადსხვა 



ლოკაციებისა და ღონისძიებების მიხედვით, მათ შორის: 
 

 პოლონეთის რესპუბლიკა, ”ადგილობრივ თვითმართველობათა ასოციაცია 

ევრორეგიონი „ბუგ“-ი. "გურიის რეგიონის ტურისტული ბრენდის სტრატეგიის 

შემუშავება - განხორციელება“ ოფიციალური შეხვედრა; 

 იტალია ქ. რომი , OGP ევროპის რეგიონალური შეხვედრა, ღია მმართველობის 

ვიზიტში მონაწილეობა; 

 პოლონეთი, სოლიდარობის ფონდი პლ საქართველოში მიწვევით, რომელიც 

ახორციელებს პროექტს „ადგილობრივი განვითარება, ინტერ-სექტორული 

თანამშრომლობა“; 

 ბორჯომის მუნიციპალიტეტი, ცემი, სამოქალაქო საზოგადოების ინსტიტუტის მიერ 

ორგანიზებულ სამუშაო შეხვედრა „ადგილობრივ დონეზე მოქალაქეთა 

მონაწილეობის გაძლიერება“; 

 ქ.თბილისი „ფანდრაიზინგის აკადემიის“ სესიაზე დასწრება ,,ფონდების მოძიების 

აკადემია 2022“; 

 ალბანეთი, ქალაქი ტირანა, დაგეგმილ ევროსაბჭოს პროექტში „მონაწილეობით 

დემოკრატიისა და ადამიანის უფლებების გაძლიერება ადგილობრივ დონეზე 

საქართველოში'' ფარგლებში, დემოკრატიის ინსტრუმენტების შესაძლებლობების 

განვითარების ციკლის დახურვის ცერემონიაზე მონაწილეობის მიღება; 

 გურჯაანის მუნიციპალიტეტი "ამბასადორ კაჭრეთი“, „სამოქალაქო მონაწილეობის 

პლატფორმები და პრაქტიკა ადგილობრივ დონეზე“ . 

 

მივლინებების შედეგად მიღწეულია სხვადასხვა შეთანხმებები თანამშრომლობის სხვადასხვა 

სფეროებში. მათ შორის აღსაღნიშნავია: 

საანგარიშო პერიოდში ოზურგეთის ტექნოპარკში, ევროსაბჭოს ექსპერტების მიერ 

შემუშავებული ინოვაციური საკონსულტაციო მეთოდოლოგიის „CivicLab“-ის- გამოყენებით, 

საჯარო კონსულტაციები ჩატარდა, რომელიც ოზურგეთის მუნიციპალიტეტის ინიციატივით, 

ღია მმართველობის პარტნიორობის (OGP) 2023- 2025 წლების ადგილობრივი სამოქმედო 

გეგმის შემუშავების მიზნით გაიმართა. აღსანიშნავია, რომ აღნიშნული სახის შეხვედრა 

საქართველოში პირველად ჩატარდა და მისი ორგანიზება საინფორმაციო - ანალიტიკური და 

ტექნიკური უზრუნველყოფის განყოფილებამ უზრუნველყო, როგორც   ტექნიკური, 

ასევე ინფორმაციული კუთხით. 

აგრეთვე, ამავე განყოფილებამ უზრუნველო ოზურგეთის ტექნოპარკში OGP LOCALI- ის 

პროგრამის ფარგლებში, „ინოვაციური ტექნოლოგიები ღია და  გამჭვირვალე 

მმართველობისთვის“ შეხვედრების ციკლის შემაჯამებელი შეხვედრის გაიმართვა, რომელსაც 

ადგილობრივი ხელისუფლებისა და სამოქალაქო სექტორის წარმომადგენლებთან ერთდ OGP 

LOCAL-ის პროგრამის უფროსი ოფიცერი ხოსე მარია მარინი ესწრებოდა. შეხვედრა ღია 

მმართველობა პარტნიორობის ოთხ ძირითად პრინციპზე, ანგარიშვალდებულება, 

გამჭვირვალობა, ჩართულობა და ინოვაციური ტექნოლოგიები, მსჯელობას დაეთმო. 

მიღწევები 

აღსანიშნავია, რომ ოზურგეთის მუნიციპალიტეტი ამერიკის შეერთებული შტატების 

საერთაშორისო განვითარების სააგენტოს (USAID), ადგილობრივ თვითმმართველობის 

პროგრამაში, 11 მუნიციპალიტეტს შორის აირჩიეს. რაც საკრებულოსთვის არის ახალი 

შესაძლებლობა კიდე უფრო განამტკიცოს დაა გააღრმავოს ღია მმართველობის პრინციპები, 



საზედამხედვეო პოლიტიკა. 
 

გამოწვევები და გადაჭრის გზები 

 

1. ჩატარებული მონიტორინგი ცხადყოფს, რომ შესაცველი და გასაახლებელია 

საკრებულოს მატერიალურ-ტექნიკური ბაზა, მათ შორის მოძველებული და რიგ 

შემთხვევაში ამორტიზებულია კომპიუტერული ტექნიკა; 

2. მიზანშეწონილია სტრუქტურული ცვლილებების განხორციელება უწყების წინაშე 

მდგარ ამოცანათა შესრულების გათვალისწინებით; 

3. ამორტიზებულია საკრებულოს სხდომათა დარბაზი, საჭიროა ტექნიკური 

გადაიარაღება და კენჭისყრის სისტემების დამონტაჟება; 

4. ასევე მნიშვნელოვანია მოქალაქეთა მონაწილეობის ციფრული ინსტრუმენტების 

დახვეწის მიზნით ახალი პროგრამების შეძენა და საინფორმაციო-საგანმანათლებლო 

კამპანიების ფინანსური მხარდაჭერა; 

5. მიღწეულ შედეგების გათვალისწინებით, სასურველია აპარატში არსებობდეს 

პროექტების მართვისა და ფონდების მოძიებისთვის შესაბამისი საშტატო ერთეული ან 

განესაზღვროს ფუნქციები ამ მიმართულებით, არსებულ სტრუეტურულ ერთეულებს. 

 

დასასრული 
 

დასასრულს, მინდა აღვნიშნო რომ ოზურგეთის მუნიციპალიტეტის საკრებულოს აპარატის 

მაღალკვალიფიციურ საჯარო მოხელეებთან ერთად,  სამომავლოდაც,  საკმაოდ  ამბიციური 

გეგმები გვაქვს, მათი განხორციელება კვლავ დაკავშირებულია საკრებულოს, როგორც 

კოლეგიალური ორგანოს მზადყოფნასთან,გამოყენებული იქნას  მოქალაქეთა  ჩართულობის 

ყველა შესაძლო მექანიზმი. თავის მხრივ საკრებულოს აპარატის თითოეული თანამშრომელი 

ამ მზადყოფნას ჩვეული კომპეტენტურობით, მაღალპროფესიონალური მიდგომით და 

ენთუზიაზმით უპასუხებს. 
 
 


